
Concello de Vilalba

REGULAMENTO NORMALIZADOR DO TELETRABALLO NO CONCELLO DE VILALBA

(Texto regulador num. 75).

EXPOSICION DE MOTIVOS

A Lei 7/1985, do 2 de abril, Reguladora das Bases do Réxime Local, no seu artigo 4, atribte
as administracions locais o exercicio da potestade regulamentaria e de autoorganizacion e
por tanto a capacidade de regular e conveniar a actividade dos funcionarios da sta
Administracion Local e as especialidades do persoal laboral derivadas da organizacion

administrativa.

O artigo 14 do Real Decreto Lexislativo 5/2015, do 30 de outubro, polo que se aproba o
texto refundido da Lei do Estatuto Basico do Empregado Publico, consagra dentro dos
dereitos de caracter individual dos empregados publicos en correspondencia coa natureza
xuridica da sua relacion de servizo: o dereito a «a adopciéon de medidas que favorezan a

conciliacién da vida persoal, familiar e laboral.»

O texto refundido da Lei do Estatuto Basico do Empregado Publico, aprobado polo Real
Decreto Lexislativo 5/2015, do 30 de outubro, sinala que as Administraciéns Publicas
estableceran a xornada de traballo dos seus funcionarios publicos, e que en relacién co
réxime de xornada de traballo do persoal laboral estarase ao establecido neste capitulo e na

lexislacion laboral correspondente.

Co propdsito de compaxinar as necesidades de flexibilidade e seguridade comuns aos
empresarios e aos traballadores, xa desde o ano 2001 o Consello Europeo, xunto cos
interlocutores sociais, introduciron acordos de flexibilidade no traballo, que culminaron no
Acordo Marco Europeo sobre Teletraballo asinado en Bruxelas o 16 de xullo de 2002,

adoptandose nas organizacions privadas e no ambito publico.

O teletraballo ¢ unha modalidade de prestacion de servizos na cal o traballo se executa
facendo uso das tecnoloxias da informacion e as comunicaciéons, de modo que unha
actividade que normalmente se desempefia nas dependencias dun centro de traballo,

efectuase fora delas de maneira regular.

Pola sua banda, a implantacién da administracion electronica fai previsible que as funciéns e
tarefas susceptibles de ser ocupados en réxime de teletraballo aumenten, na medida que
moitas das funciéns ligadas & permanencia no centro de traballo poderan ser
desempefiadas desde calquera lugar en que existan os medios tecnoldoxicos necesarios

para a sua prestacion.

O Real Decreto-lei 29/2020, do 29 de setembro, de medidas urxentes en materia de
teletraballo nas Administracions Publicas e de recursos humanos no Sistema Nacional de
Saude para facer fronte a crise sanitaria ocasionada pola COVID-19, introdicese un novo
artigo 47.bis dedicado ao teletraballo no ambito do Real Decreto Lexislativo 5/2015, do 30
de outubro, polo que se aproba o texto refundido da Lei do Estatuto Basico do Empregado
Puablico.

No marco descrito, o teletraballo pode perseguir obxectivos mais ambiciosos que 0s
existentes ata o de agora, xa que resulta un instrumento idoneo para contribuir a
organizacion dos recursos humanos ao servizo da Administracion Publica, a proteccion da
saude do persoal ao seu servizo asi como & sustentabilidade do medio ambiente, polo que
se considera necesario levar a cabo unha nova regulacion que se adapte as novas

necesidades e aos avances que se produciron nestes ultimos anos.

O presente Regulamento se adecua aos principios de necesidade, eficacia,
proporcionalidade, seguridade xuridica, transparencia e eficiencia esixidos na Lei 39/2015,

do 1 de outubro, do Procedemento Administrativo Comun das Administraciéons Publicas.

Asi, o Regulamento é necesario pois permite establecer os leitos procedementais a través
dos cales ha de efectuarse a prestacion de servizos en réxime de teletraballo na
Administracion do Concello de Vilalba, e a eficacia queda garantida a través do

establecemento dun procedemento axil e que require 0 menor custo posible.

De acordo con o principio de proporcionalidade, a regulacion que esta norma contén é a
imprescindible para atender as esixencias que o interese xeral require. Non supon restricion
de dereito alguin e as obrigacions que impon ao seu persoal destinatario son as
indispensables para garantir un procedemento regrado e ordenado na prestacion de

servizos en réxime de teletraballo.

Para garantir o principio de seguridade xuridica, o Regulamento intégrase nun marco
normativo estable e coherente, resultando o seu contido acorde coa regulacién sobre a
materia establecida no Texto Refundido da Lei do Estatuto Basico do Empregado Publico e

a Lei Reguladora das Bases de Réxime Local.

Igualmente, a regulacion contida na norma contriblie a facer efectivo o principio de
eficiencia, de forma que se consegue a realizacion efectiva da modalidade de teletraballo a
través dos menores custos posibles e cos medios mais adecuados. Por todo iso, o presente
Regulamento ten o seu fundamento legal na Lei 7/1985, do 2 de abril, reqguladora das Bases
de Réxime Local, e a Lei do Estatuto Basico do Empregado Publico, aprobado polo Real
Decreto Lexislativo 5/2015, do 30 de outubro

Artigo 1. Obxecto.

1. O presente Regulamento ten por obxecto regular a prestaciéon do servizo na modalidade

de teletraballo na Administraciéon do Concello de Vilalba.
Artigo 2. Concepto e fins do teletraballo.

1. Enténdese por teletraballo aquela modalidade de prestacion de servizos a
distancia de caracter non presencial, na que o contido competencial do posto de
traballo pode desenvolverse, sempre que as necesidades do servizo permitano, fora
das dependencias da Administracién, mediante o uso de tecnoloxias da informacién

e comunicacion.

2. O teletraballo deberéa contribuir a unha mellor organizacién do traballo a través da
identificacion de obxectivos e a avaliacion do seu cumprimento. Conforme establece
o acordo Marco Europeo sobre o Teletraballo, leste é voluntario para o traballador e,
neste caso, para o Concello

Artigo 3. Ambito de aplicacion.

O presente Regulamento sera de aplicacion ao persoal funcionario e ao persoal laboral ao

Concello de Vilalba
Plaza de la Constitucion, 1, Vilalba. 27800 (Lugo). Tfno. 982510305. Fax: 982511815



Concello de Vilalba

servizo da Administracion do Concello de Vilalba, e que, de conformidade co establecido no
presente requlamento, retina os requisitos para prestar o servizo baixo esta modalidade de

prestacion da xornada.

Artigo 4. Postos de traballo susceptibles de ser desempenados mediante teletraballo.

1. Teran a consideraciéon de postos de traballo susceptibles de ser desempefiados
mediante teletraballo, os que poidan ser exercidos de forma autébnoma e non
requiran de forma indispensable a presenza continuada do empregado/a en o centro
de traballo, excluindose aqueles cuxo desemperfio comporte contactos persoais e

diarios ou 0s de atencién ao publico.

2. En principio, polas suas -caracteristicas, non son susceptibles de ser
desempefiados mediante teletraballo os postos seguintes:
2.1. Postos en oficinas de rexistro e atencion e informacién a cidadania.
Neste caso, se hai varios empregados, e non sO dedicanse & atencion e
informacién a cidadania exclusivamente, alguns deles, poderian prestar os
seus servizos mediante esta modalidade de teletraballo sempre que non
afectase o servizo e sobre todo & atenciéon a cidadania;
2.2. Postos cuxas funcions conleven necesariamente a prestaciéon de
servizos presenciais de atencién ao publico, o seu desenvolvemento en
espazos publicos ou que comporten contacto persoal;
2.3. Postos de persoal condutor e de persoal subalterno;
2.4. Postos técnicos ou administrativos de unidades con atencion 24 horas
(emerxencias, prevencion de incendios e outras analogas;
2.5. Postos que desenvolvan as suas funciéns féra das dependencias

administrativas.

Artigo 5. Incoacién e instruciéon do procedemento para o acceso ao teletraballo.

1. O procedemento incoarase a instancia de parte, mediante solicitude efectuada ao
efecto con destino ao 6rgano de alcaldia do Concello de Vilalba, a través da sede
electronica do Concello, e debera conter:

1.1. Xornadas semanais ou mensuais que pretenden ser desempefiadas en

réxime de teletraballo.

1.2. A localizacion de onde vai traballar.

2. Unha vez recibida esta solicitude a alcaldia, coma 6rgano coa competencia
atribuida coma xefe de persoal da Corporacion, debera solicitar a emision dun
informe técnico que se pronuncie sobre:
2.1. Se o posto de traballo cumpre os requisitos para poder ser desempenado
en réxime de teletraballo.
2.2. Se o solicitante ten os cofiecementos informaticos e telematicos que
garantan a aptitude para teletraballar.
2.3. Se as necesidades do servizo son compatibles coa autorizacion de
teletraballo.
2.4. Se as infraestruturas tecnoloxicas e a garantia de conectividade no lugar
de teletraballo, son adecuadas.
2.5. No devandito informe propofierase a concesion ou a denegaciéon da

autorizacion de teletraballo, nese caso debera estar debidamente motivada.

Artigo 6. Resolucion do expediente.

1. A resolucion de autorizacion de desemperfio na modalidade de teletraballo dun
posto de traballo decidira sobre as seguintes cuestions:
1.1. O numero de xornadas mensuais que se desenvolveran na modalidade de
teletraballo.
1.2. identificacion da persoa do supervisor e descricion dos medios para levar
a cabo a funcién de supervision.
1.3. A enumeracién concreta daquelas tarefas asignadas ao debido a que se

van a desenvolver en réxime de teletraballo.

2. As solicitudes de teletraballo deberan resolverse e notificarse no prazo maximo de
tres meses. A falta de pronunciamento expreso por parte da Administracion no prazo

mencionado tera efectos desestimatorios.

3. O 6rgano competente para a autorizacion do teletraballo sera o alcalde, como xefe

do persoal.

Artigo

4. Mediante a correspondente resoluciéon pofierase en cofiecemento do solicitante
que a sua solicitude foi estimada, asi como a data na que debera de proceder a ter a
conexion adecuada e o resto de ferramentas necesarias para comezar a
teletraballar. En caso, de concorrer varias solicitudes e ter que haber baremado as

mesmas, indicarase tamén a puntuaciéon obtida.

5. En caso de resolucion denegatoria, a mesma debera motivarse.

6. A adhesion ao teletraballo é voluntaria e reversible. Por tanto, a resolucién
favorable a esta modalidade de prestacion de traballo, non presencial podera quedar
sen efecto tanto a pedimento do empregado publico, cun aviso previo minimo de
quince (15) dias, como a instancia do propio Concello, xa sexa por necesidades do
servizo, como por incumprimento dos obxectivos pretendidos, asi como por causas
sobrevindas que alteren substancialmente as condicions e requisitos que motivaron a
Sua resolucion favorable. Neste caso, a resolucion que deixe sen efecto o teletraballo

debera ser motivada, e previa audiencia do traballador.

7. A finalizaciéon desta xornada non presencial, implicara a incorporacién do
traballador ao seu posto de traballo con caracter presencial que tifa asignado con

anterioridade.

7. Criterios preferentes de adxudicacion.

1. No caso de varios empregados que desexen prestar 0s seus servizos mediante
teletraballo e pertenzan a mesma unidade administrativa, sendo inviable por razéons
do servizo a sua concesion a todos eles, ante a imposibilidade de chegar a un
acordo entre eles e negativa da proposta de rotacion para desenvolver o seu traballo
a distancia, os criterios para utilizar para dar preferencia as solicitudes de teletraballo
que se teran en conta e coa debida acreditacion seran os seguintes:

1.1. Persoas vitimas de violencia de xénero;

1.2. Traballadoras embarazadas;

1.3. Persoas con discapacidade;

1.4. Persoas con necesidades de conciliacion da vida familiar e persoal;

1.5. Persoas maiores de 60 anos;

1.6. Tempo e distancia de desprazamento do domicilio ao lugar de traballo.

2. Se, unha vez aplicados os criterios de preferencia anteriores, varias persoas solicitantes
tivesen circunstancias semellantes, tomarase como criterio de desempate a maior

antigdidade no posto de traballo que se pretenda desempefiar en réxime de teletraballo

Artigo 8. Requisitos obxectivos e subxectivos.

1. Para autorizar o desempefio do ftraballo mediante teletraballo haberan de
concorrer 0s requisitos seguintes:
1.1. Os requisitos subxectivos:

a) Estar na situacion administrativa de servizo activo;
b) Declarar responsablemente que cofiecementos informaticos e telematicos
tedricos e practicos que garantan a aptitude para teletraballar asi como a
proteccion dos datos obxecto de tratamento;
c) Declarar responsablemente que se cofiecen as medidas en materia de
prevencion de riscos laborais para os teletraballadores e comprometerse a
cumprilas na oficina a distancia a data da autorizacion de teletraballo;
d) Declarar responsablemente que as condicions en que se desempenfan as
funciéns do posto de traballo no domicilio, non suporfen risco para a saude
da persoa teletraballadora;
e) Declarar responsablemente que se dispofie, na data en que comece o
réxime de teletraballo do equipo informatico e dos sistemas de comunicacion

necesarios que se indican no artigo oitavo do presente regulamento..

1.2. Os requisitos obxectivos:
a) Desempefiar ou ter reservado un posto de traballo susceptible de ser
desempefiado en réxime de teletraballo, cuxas funcions poden
exercerse de forma telematica e a distancia mediante os medios
proporcionados pola Administracion, tales como:
b) Tramitacion de expedientes;
¢) Elaboracion de informes en expedientes electronicos;

d) Xestion de sistemas de comunicacion e de informacion;

e) Estudo de analise e proxectos que podan ser consultados via
telematica;

f) Calquera outro posto que se poida realizar via intranet ou poida
desemperfiarse en soporte electronico a distancia, de forma non

presencial e autbnoma.

Artigo 9. Medios materiais precisos.

1. Un ordenador para o seu uso nas xornadas de teletraballo. O érgano directivo competente
para resolver podera autorizar a utilizacion de dispositivos propiedade da persoa
traballadora sempre que cumpran os requirimentos e politicas de seguridade que se definan;
2. As ferramentas ofimaticas, de traballo remoto ou de traballo colaborativo e de
ciberseguridade que poidan ser necesarias para o desenvolvemento das funciéns
que se deban desenvolver en réxime de teletraballo;
3. Acceso as aplicacions informaticas propias do sector publico local;
4. A conexion cos sistemas informaticos Corporaciéon municipal,.
5. Os sistemas de firma electronica durante a prestacion de servizos en réxime de
teletraballo, que seran os mesmos que os Uutilizados no réxime ordinario de
prestacion de servizos.
6. A persoa teletraballadora debera adscribir un nimero de teléfono de referencia no
que contactar.
7. O desenvolvemento do traballo a distancia sera sufragado ou compensado pola
Corporacion, non podendo suponfier a asuncion por parte da persoa traballadora de
gastos relacionados cos equipos, ferramentas e medios vinculados ao
desenvolvemento da empresa. actividade laboral.
8. O convenio ou acordo marco colectivo para o persoal funcionario poden establecer

0 mecanismo para a determinacion e compensacion ou abono destes gastos.

Artigo 10. Caracteristicas xerais do teletraballo. Duracién da prestacion.

1. A xornada laboral a desenvolver pola persoa teletraballadora sera a mesma que a
correspondente ao traballo presencial.
2. A duracién do tempo de traballo nesta modalidade determinarase na resolucion

administrativa de concesion correspondente. Con todo, a duracién maxima sera de

dous (2) anos, prorrogable de forma tacita anualmente, sen prexuizo das
posibilidades de suspension, perda de efectos, renuncia ou extincion. A extincion, en
todo caso, debera vir determinada por resolucién motivada.

3. A prorroga atoparase condicionada ao mantemento dos requisitos e das
necesidades do servizo que deron lugar ao acordo inicial, asi coma ao satisfactorio
desempefio das funcions atribuidas.

4. O acordo de teletraballo podera non ser prorrogado cando non poida ser garantida
a correcta prestacion de servizo pola unidade de dependencia da  persoa
teletraballadora . A tales efectos debera constar resolucion motivada sobre esta

cuestion.

Artigo 11. Postos con disponibilidade continuada de caracter permanente

Aqueles postos que incluan dentro das suas caracteristicas a dispofiibilidade continuada
féra do horario presencial, e que tefian atribuidas funciéns que se poidan realizar a través do
teletraballo, teran incorporada na ficha do seu posto na Relacion de Postos de Traballo, a
especificacion do traballo compartido entre presencial e teletraballo, determinandose
anualmente por resolucion da alcaldia a porcentaxe do horario laboral para cada unha desas

modalidades.

Teran en todo caso esta condicion os postos reservados a funcionarios da administracion
local con habilitaciéon de caracter nacional e aquelas xefaturas de servizo que requiran este

tipo de disporiibilidade e poidan exercerse telematicamente.

Artigo 12. Seguimento e control do traballo desenvolvido e do horario

1. O segquimento e avaliacion do traballo desenvolvido pola persoa teletraballadora
efectuarase atendendo ao cumprimento de obxectivos e a consecucion de
resultados.

2. O sistema de acreditacion da xornada e horario serd o mesmo que estea vixente

para o resto de persoal non teletraballador.

DISPOSICION DERROGATORIA

A partir da entrada en vigor deste Regulamento quedan derrogadas as disposicion do

Concello de Vilalba que se opofian, contradigan o resulten incompatibles con este.

DISPOSICION FINAL

Este requlamento entrara en vigor unha vez sexa publicado o texto integro no Boletin Oficial
da Provincia e cando tefia transcorrido o prazo previsto polo artigo 65.2 da Lei 7/1985, do 2

de abril, reguladora das bases do réxime local.

Publicacion texto definitivo BOP num. 229 do 4/10/2025

